
ANNOTATSIYA 
Ushbu maqolada bolalarda uchraydigan nefrotik sindromning klinik xususiyatlari, uning 

rivojlanishiga ta’sir etuvchi omillar hamda Farg‘ona viloyati misolida profilaktika choralarini 
takomillashtirish yo‘llari tahlil qilinadi. Hududiy iqlimiy sharoit, infeksion kasalliklar tarqalishi, 
ovqatlanish odatlari va ijtimoiy gigiyenik omillarning kasallik rivojlanishidagi o‘rni o‘rganilgan. 
Tadqiqot natijalariga ko‘ra, profilaktika choralarini kompleks ravishda amalga oshirish bolalarda 
nefrotik sindromning kechishini еngillashtirish va qaytalanishini kamaytirishga xizmat qiladi. 

Kalit so‘zlar: nefrotik sindrom, bolalar, Farg‘ona viloyati, klinik ko‘rinishlar, profilaktika, 
iqlim o‘zgarishlari, ijtimoiy-gigiyenik omillar. 

  
Нурматова Олтиной Алихўжа қизи 

Ферганский медицинский институт общественного здоровья, Фергана, Узбекистан 
 

ПУТИ СОВЕРШЕНСТВОВАНИЯ ПРОФИЛАКТИКИ НЕФРОТИЧЕСКОГО 
СИНДРОМА У ДЕТЕЙ (НА ПРИМЕРЕ ФЕРГАНСКОЙ ОБЛАСТИ) 

 
АННОТАЦИЯ 

В данной статье анализируются клинические особенности нефротического синдрома у 
детей, факторы, влияющие на его развитие, а также пути совершенствования 
профилактических мер на примере Ферганской области. Изучена роль региональных 
климатических условий, распространенности инфекционных заболеваний, пищевых 
привычек и социально-гигиенических факторов в развитии заболевания. Согласно 
результатам исследования, комплексная реализация профилактических мероприятий 
способствует облегчению течения нефротического синдрома у детей и снижению частоты 
его рецидивов. 

Ключевые слова: нефротический синдром, дети, Ферганская область, клинические 
проявления, профилактика, изменения климата, социально-гигиенические факторы. 

WAYS TO IMPROVE THE PREVENTION OF NEPHROTIC SYNDROME IN CHILDREN 

(EXEMPLIFIED BY FERGANA REGION) 
 

ABSTRACT 
This article analyzes the clinical features of nephrotic syndrome in children, the factors 

influencing its development, and the ways to improve preventive measures, using the Fergana 
region as an example. The role of regional climatic conditions, the prevalence of infectious 
diseases, dietary habits, and socio-hygienic factors in the development of the disease was studied. 
According to the study results, the comprehensive implementation of preventive measures helps to 
alleviate the course of nephrotic syndrome in children and reduce the frequency of its relapses. 

Keywords: nephrotic syndrome, children, Fergana region, clinical manifestations, 
prevention, climate changes, socio-hygienic factors. 

  
Kirish. Bolalarda nefrotik sindrom (NS) pediatriyada eng ko‘p uchraydigan glomerulyar 

kasalliklardan biri hisoblanadi. U proteinuriya, gipoalbuminemiya, giperlipidemiya va shish bilan 
namoyon bo‘lib, bolaning hayot sifatiga sezilarli darajada ta’sir qiladi [1,2]. Jahon sog‘liqni saqlash 
tashkiloti ma’lumotlariga ko‘ra, bolalarda NS 100 ming aholiga 2–7 ta yangi holatni tashkil etadi va 
ko‘pincha 2–10 yosh oralig‘ida kuzatiladi [3]. Kasallikning surunkali va qaytalovchi xususiyati 
uning davolashini murakkablashtiradi, uzoq muddatli kuzatuv va profilaktik choralarni talab qiladi 
[4]. 

Adabiyotlarda qayd etilishicha, NS rivojlanishida turli etiologik omillar ishtirok etadi: 
virus va bakterial infeksiyalar, allergik kasalliklar, genetik moyillik, autoimmun mexanizmlar va 
atrof-muhit sharoitlari [5,6]. O‘tkir respirator va streptokokk infeksiyalari relapslarni tez-tez 
qo‘zg‘atadigan asosiy xavf omillari sifatida qayd etilgan [7]. Shu bilan birga, bolalarning 
ovqatlanish odatlari, gigiyenik sharoit va psixo-emotsional stress ham kasallik rivojlanishiga 
bevosita ta’sir ko‘rsatishi aniqlangan [8]. 

So‘nggi yillarda o‘tkazilgan klinik tadqiqotlarda NS bilan bog‘liq qaytalanuvchan shakllar 
60–70% gacha еtishi, 20–30% hollarda esa kortikosteroidlarga chidamlilik kuzatilishi aniqlangan 
[9]. Bu esa davolash jarayonini murakkablashtiradi va immunosupressiv terapiyani qo‘llash 
zaruratini tug‘diradi. Shu bois profilaktika masalasi klinik amaliyotda yanada dolzarb hisoblanadi. 

Profilaktika yo‘nalishlari bo‘yicha ilmiy adabiyotlar quyidagilarni ko‘rsatadi: 
 Infeksion nazorat – ORVI va streptokokk infeksiyalarini erta aniqlash relapslarni 

kamaytiradi [10]; 
 Ovqatlanish gigiyenasi – oqsilga boy, vitamin va minerallarga ega, ammo tuzi 

cheklangan ratsion kasallik kechishini еngillashtiradi [11]; 
 Immun tizimni mustahkamlash – chiniqtirish, sport va vaksinatsiya kasallik 

qaytalanishini sekinlashtiradi [12]; 
 Dispanser nazorati – muntazam laborator va klinik tekshiruvlar asoratlarni oldini 

olishda muhim rol o‘ynaydi [13]. 
Xorijiy mualliflar (A. Bagga, 2005; Gipson D.S., 2009) ta’kidlaganidek, kompleks 

profilaktika choralarini amalga oshirish NS bilan og‘rigan bolalarda shifoxonaga qayta yotqizish 
hollari sonini 1,5–2 baravarga kamaytirgan [14,15]. Mahalliy tadqiqotlarda (Nurmatova O., 2023) 
esa Farg‘ona viloyati sharoitida ekologik va infeksion omillar yuqoriligi sababli, profilaktika 
tadbirlarini yanada kengaytirish zarurligi ko‘rsatib o‘tilgan [16]. Shunday qilib, mavjud adabiyotlar 
tahlili shuni ko‘rsatadiki, bolalarda nefrotik sindrom rivojlanishiga ko‘plab ichki va tashqi omillar 
ta’sir qiladi. Profilaktika choralarini kompleks tarzda amalga oshirish esa kasallikning og‘ir 
kechishi va qaytalanish chastotasini sezilarli kamaytiradi. Farg‘ona viloyati sharoitida ekologik 
omillar, yuqori darajadagi respirator infeksiyalar tarqalishi hamda bolalarda immun tizimining 

zaifligi kasallikning rivojlanishiga zamin yaratmoqda. Shu bois profilaktika tadbirlarini 
takomillashtirish ilmiy va amaliy jihatdan dolzarbdir. 

Tadqiqot materiali va usullari. 2022–2024 yillarda Farg‘ona viloyati bolalar ko‘p 
tarmoqli tibbiyot markazi nefrologiya bo‘limiga murojaat qilgan 3–18 yoshli nefrotik sindrom 
tashxisi qo‘yilgan 120 nafar bola kuzatildi. Tadqiqotda klinik-anamnestik, laboratoriya, 
instrumental hamda statistik usullar qo‘llanildi. Profilaktik tadbirlarning samaradorligi maxsus 
ishlab chiqilgan kuzatuv kartalari orqali baholandi. 

Natijalar va muhokama. 1. Kasallik rivojlanishiga ta’sir etuvchi omillar. Infeksion 
kasalliklar – O‘tkir respirator virusli infeksiyalar va streptokokk etiologiyali kasalliklar NS 
rivojlanishida asosiy xavf omili bo‘lib qayd etildi (jadval 1). Iqlimiy sharoit – Bahor va kuz 
mavsumlarida kasallik qaytalanishi yuqori bo‘ldi. Ovqatlanish odatlari – Bolalarda tuzli va oqsilga 
boy mahsulotlardan noto‘g‘ri foydalanish relapslarni tezlashtirishi aniqlandi. Ijtimoiy-gigiyenik 
omillar – Oilaviy sharoit, sanitariya gigiyena qoidalariga amal qilmaslik ham kasallik kechishiga 
ta’sir ko‘rsatdi. Shuningdek kasallik qaytalanishi fasllar bilan bog‘liq bo‘lib bahor va kuz fasllarida 
qayta murojaatlar soni oshgani kuzatildi.(rasm 1)  

Jadval 1 
Nefrotik sindrom qaytalanishiga olib keluvchi omillar 

Omillar Bemorlar soni 
(n=120) Ulushi (%) 

O‘tkir respirator infeksiyalar 65 54.1 

Streptokokk infeksiyalari 28 23.3 

Allergik kasalliklar 15 12.5 

Stress va ovqatlanish omillari 12 10.1 

 
Rasm1 

 
2. Profilaktika choralarini takomillashtirish yo‘llari: Infeksion nazorat: maktabgacha ta’lim 

muassasalarida va maktablarda o‘tkir infeksiyalarni erta aniqlash va davolash. Ovqatlanish 
gigiyenasi: bolalar uchun tuz va yog‘ni cheklash, oqsilga boy, vitamin va minerallarga ega 
muvozanatli ratsionni joriy qilish. Immun tizimni mustahkamlash: sport, chiniqtirish, profilaktik 
vaksinatsiya tadbirlarini kuchaytirish. Tibbiy dispanser nazorati: NS bilan og‘rigan bolalarni 
muntazam kuzatib borish, yilda kamida 2–3 marta laborator tahlil topshirishni yo‘lga qo‘yish. Ota-

onalarni xabardor qilish: kasallikning ilk belgilarini aniqlash, dori vositalaridan to‘g‘ri foydalanish, 
shoshilinch tibbiy yordamga murojaat qilish ko‘nikmalarini oshirish.(jadval 2) 

Jadval 2 
Kompleks profilaktika choralari samaradorligi 

Profilaktika turi Tadbirlar Natija 

Infeksion nazorat ARVI va streptokokk 
infeksiyalarini erta aniqlash Qaytalanish 40% ga kamaydi 

Ovqatlanish gigiyenasi Tuzni cheklash, vitaminlarga 
boy ratsion Shishlar soni kamaydi 

Immun tizimni 
mustahkamlash 

Sport, chiniqtirish, 
vaksinatsiya 

Kasallik og‘ir shakllari 
kamaydi 

Dispanser kuzatuvi Yiliga 2–3 marta laborator 
tekshiruv 

Shifoxonaga yotqizish hollari 
kamaydi 

Ota-onalarni xabardor qilish Ma’rifiy seminar va bukletlar Erta murojaatlar soni ortdi 

 
3. Profilaktika samaradorligi. Kuzatuv natijalariga ko‘ra, yuqoridagi kompleks choralar 

qo‘llanilganda qaytalanish chastotasi 28,4% dan 14,2% gacha kamaygan, kasallik kechishi еngilroq 
bo‘lgan, shifoxonaga yotqizish hollari esa 1,7 marta qisqargan. 

Rasm 2. 

 
Xulosa. Farg‘ona viloyati misolida o‘tkazilgan tadqiqotlar bolalarda nefrotik sindrom 

rivojlanishi va qaytalanishiga turli etiologik hamda ijtimoiy-gigiyenik omillar ta’sirini ko‘rsatdi. 
Tadqiqot natijalariga ko‘ra, o‘tkir respirator infeksiyalar, streptokokk etiologiyali kasalliklar, 
noto‘g‘ri ovqatlanish va iqlimiy sharoit kasallikning asosiy qo‘zg‘atuvchilari sifatida aniqlangan. 
Ayniqsa, bahor va kuz fasllarida kasallik qaytalanishi yuqoriligi mintaqaviy xususiyatlarni hisobga 
olish zarurligini ko‘rsatadi. 

Shuningdek, tadqiqotlar shuni ko‘rsatadiki, bolalarda nefrotik sindrom profilaktikasini 
samarali tashkil qilish nafaqat kasallikning og‘ir klinik shakllarini kamaytiradi, balki bolalarning 
ijtimoiy moslashuvini yaxshilaydi, hayot sifatini oshiradi va sog‘liqni saqlash tizimida iqtisodiy 
samaradorlikni ta’minlaydi. Umuman olganda, nefrotik sindrom profilaktikasini hududiy 
xususiyatlarni hisobga olgan holda takomillashtirish mintaqaviy sog‘liqni saqlash amaliyotida 
ustuvor vazifalardan biri bo‘lib qolmoqda. Farg‘ona viloyatida olingan natijalar boshqa hududlar 
uchun ham qo‘llash mumkin bo‘lgan amaliy tavsiyalarni ishlab chiqishga asos bo‘lib xizmat qiladi. 

